КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
2017 во вылӧ да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтас вынсьӧдӧм йылысь
       Коми Республикаса Веськӧдлан котыр шуис:
1. Вынсьӧдны 2017 во вылӧ да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтас (водзӧ – Уджтас) содтӧд серти.

2. Коми Республикаса йӧзлысь дзоньвидзалун видзан министерстволы 2017 вося тӧвшӧр тӧлысь 1 лунӧдз сетны вынсьӧдӧм вылӧ Коми Республикаса Веськӧдлан котырлы сьӧмӧн могмӧдан ӧшмӧсъяс серти, медицина отсӧг сетан условиеяс серти уджтаслысь дон,  медицина отсӧг йӧрышлӧн единица вылӧ сьӧм рӧскодлысь нормативъяс, быд морт вылӧ финансируйтан нормативъяс, медицина отсӧг йӧрышлысь нормативъяс.
3. Тайӧ шуӧмыс вынсялӧ сійӧс официальнӧя йӧзӧдан лунсянь 10 лун кольӧм бӧрын, 1 пункт кындзи, кутшӧм вынсялӧ 2017 во тӧвшӧр тӧлысь 1 лунсянь. 
Коми Республикалӧн Веськӧдлан котырса

Веськӧдлысьӧс Медводдза вежысь 




            Л. Максимова

Сыктывкар 

2016 вося ӧшым тӧлысь 21 лун 
594 №
ВЫНСЬӦДӦМА

Коми Республикаса Веськӧдлан котырлӧн

2016 во ӧшым тӧлысь 21 лунся 594 №-а шуӧмӧн

(содтӧд)
2017 во вылӧ да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь 
МУТАССА УДЖТАС
І. Панас

1. 2017 во вылӧ да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтас (водзӧ – Уджтас) урчитӧ дон босьттӧг медицина отсӧг сетан сикас, форма да условиеяс лыддьӧг, висьӧм да состояние лыддьӧг, кор медицина отсӧгсӧ колӧ сетны дон босьттӧг, граждана категорияяс, кодъяслы медицина отсӧгсӧ сетӧны дон босьттӧг, медицина отсӧг вылӧ тарифъяс лӧсьӧдан пӧрадок да тэчас да сыысь мынтысян ногъяс, а сідзжӧ урчитӧ Коми Республика мутасын гражданалы сетан дон босьттӧг медицина отсӧглысь ногтуй да босьтны позянлунлысь муртӧсъяс.

Уджтассӧ лӧсьӧдӧма сы могысь, медым лӧсьӧдны ӧтувъя механизм, кыдзи збыльмӧдны гражданалысь став сьӧм босьтан ӧшмӧс тшӧт весьтӧ гарантируйтан йӧрыша да ногтуя медицина отсӧг босьтӧм вылӧ оланподулӧн сетӧм инӧдъяс.


Уджтассӧ лӧсьӧдӧма медицина отсӧг сетан пӧрадокъяс да медицина отсӧг стандартъяс вылӧ подуласьӧмӧн, а сідзжӧ олысьяслӧн арлыд да мужичӧй либӧ нывбаба серти аслыспӧлӧслунъяс, Коми Республикаса олысьяслӧн висьмӧм тшупӧдсӧ да тэчассӧ артыштӧмӧн, мый подулалӧма медицина статистикалӧн мыччӧдъясӧн, Коми Республикаса климатическӧй да географическӧй аслыспӧлӧслунъяссӧ, Коми Республика мутасын медицина организацияяслысь транспортӧн воӧдчан позянлунсӧ да олысьяслысь лыдсӧ тӧд вылӧ босьтӧмӧн.
2. Уджтасӧ пырӧ:
1) тайӧ Уджтас серти медицина отсӧг сетан сикасъяс, условиеяс да формаяс;

2) висьӧмъяс да медицина отсӧг сикасъяс лыддьӧг, мый  сетсьӧ гражданалы дон босьттӧг Коми Республикаса республиканскӧй сьӧмкудлӧн сьӧмкуд ассигнованиеяс да Коми Республикаса медицинскӧя быть страхуйтан мутасса фондлӧн сьӧм тшӧт весьтӧ;

3) висьӧмъясысь ӧлӧдан да дзоньвидза оланногӧ ышӧдан мероприятиеяс лыддьӧг;

4) Медицинскӧя быть страхуйтан уджтасӧ пыртӧм медицина отсӧг сикасъяс, мый гражданалы дон босьттӧг медицина отсӧг сетан канму гарантияясӧн подула уджтас серти сьӧмӧн могмӧдӧмыс збыльмӧдсьӧ Коми Республикаса республиканскӧй сьӧмкудлӧн ассигнованиеяс тшӧт весьтӧ;

5) медицинскӧя быть страхуйтан системаын медицина отсӧг сетӧм вылӧ тарифъяс лӧсьӧдан пӧрадок да тэчас да сійӧс мынтанногъяс;

6) медицина организацияясын медицина отсӧг сетан условиеяс, сы лыдын Россия Федерацияса оланпастэчасӧн урчитӧм Коми Республика мутасын медицина организацияясын торъя категория гражданалы ӧчередьысь торйӧн медицина отсӧг сетан инӧд збыльмӧдан пӧрадок;

7) медицина отсӧг да лекарствоӧн отсӧг сетан канму гарантияясӧн могмӧдан содтӧд мераяс;
8) медицина отсӧг босьтны позянлун да ногтуй муртӧсъяс.
3. Уджтаслӧн быть колана содтӧдъяс:

1) 2017 во да 2018 да 2019 воясся планӧвӧй кадколаст вылӧ Коми Республика мутасын гражданалы медицина отсӧг дон босьттӧг сетан канму гарантияяс йылысь мутасса уджтас серти вылыс технологияа специализируйтӧм медицина отсӧг сетысь Коми Республикаса медицина организацияяс лыддьӧг (1 №-а содтӧд); 

2) лекарство средство да медицина изделие лыддьӧг, кутшӧмъясӧн вӧдитчӧны гражданаӧс амбулаторияын бурдӧдігӧн, кодъясӧс дон босьттӧг могмӧдӧны лекарствоясӧн, “Медицина промышленносьт сӧвмӧдӧмлы канмусянь отсӧг да олысьясӧс да йӧзлысь дзоньвидзалун видзан учреждениеяс лекарство средствоясӧн да медицина изделиеясӧн могмӧдӧм бурмӧдӧм йылысь” Россия Федерацияса Веськӧдлан котырлӧн 1994 во сора тӧлысь 30 лунся 890 №-а шуӧм, “Коми Республикаын олысьяслы социальнӧй отсӧг сетӧм йылысь” 2004 во вӧльгым тӧлысь 12 лунся 55-РЗ №-а Коми Республикаса Оланпас серти (2 №-а содтӧд);

3) 2017 во да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтас, сы лыдын медицинскӧя быть страхуйтан  мутасса уджтас збыльмӧдӧмын участвуйтысь медицина организацияяс лыддьӧг (3 №-а содтӧд);

4) медицина организацияӧс да врачӧс, сы лыдын ӧтувъя практикаа врачӧс (семейнӧй врачӧс) да бурдӧдысь врачӧс (врачлӧн сӧгласлун дырйи) бӧръян инӧд, мый урчитӧма Россия Федерацияса оланпастэчасӧн, збыльмӧдан условиеяс (4 №-а содтӧд);

5) висьӧмъясысь ӧлӧдан да дзоньвидза оланногӧ ышӧдан мероприятиеяс лыддьӧг (5 №-а содтӧд);

6) медицина организацияӧн, коді оз участвуйт 2017 во да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтас збыльмӧдӧмын, гражданалы медицина отсӧг пырысьтӧм-пыр сетӧмкӧд йитчӧм рӧскодъяссӧ вештан пӧрадок да мында (6 №-а содтӧд);

7) торъя категория олысьяслы диспансеризация нуӧдан условиеяс да кадколастъяс (7 №-а содтӧд);

8) лекарственнӧй препаратъясӧн, медицина изделиеясӧн, кутшӧмъясӧс пыртӧма Россия Федерацияса Веськӧдлан котырӧн вынсьӧдӧм медицина изделиеяс лыддьӧгӧ, имплантируйтӧны мортлӧн вир-яйӧ, бурдӧдан сёян-юанӧн, сы лыдын бурдӧдан торъя сёян-юан прӧдуктъясӧн, а сідзжӧ донорскӧй вирӧн да сылӧн компонентъясӧн врачлӧн индӧм серти, медицинскӧй петкӧдласъяс серти гражданаӧс могмӧдан пӧрадок медицина отсӧг сетан стандартъяслы лӧсялӧмӧн медицина отсӧг сетан сикасъяс, формаяс да условиеяс тӧд вылын кутӧмӧн (8  №-а содтӧд);

9)  бать-мамтӧм челядьлы да бать-мам дӧзьӧртӧг кольӧм челядьлы, сэк, кор налысь аддзисны висьӧмъяс, став сикас медицина отсӧг, тшӧтш специализируйтӧм, сы лыдын вылыс технологияа, сетан условиеяс, (9 №-а содтӧд);
10) пациентъясӧс этша местаа палатаясӧ (боксъясӧ) медицина да (либӧ) эпидемиологическӧй петкӧдласъяс серти овмӧдан условиеяс (10 №-а содтӧд).
ІІ. Медицина отсӧг сетан сикасъяс, условиеяс да формаяс
1. Тайӧ Уджтас серти дон босьттӧг сетсьӧ татшӧм медицина отсӧг:

1) медводдза медико-санитарнӧй отсӧг, сы лыдын врач локтӧдз медводдза, врачлӧн медводдза да специализируйтӧм медводдза;

2) регыдъя, сы лыдын регыдъя специализируйтӧм (санитарно-авиационнӧй) медицина отсӧг;

3) специализируйтӧм медицина отсӧг, сы лыдын вылыс  технологияа.

4) медицина организацияясын паллиативнӧй медицина отсӧг.

2. Медводдза медико-санитарнӧй отсӧг лоӧ медицина отсӧг сетан системалӧн подулӧн да сэтчӧ пырӧны висьӧмъясысь да состояниеясысь ӧлӧдан, найӧс тӧдмалан, бурдӧдан, медицина боксянь реабилитируйтан, нӧбасьӧм бӧрся видзӧдан, олысьяслысь дзоньвидза оланног лӧсьӧдан да санитарно-гигиеническӧй тӧдӧмлунъяс сетан мероприятиеяс.

Медводдза медико-санитарнӧй отсӧг сетсьӧ дон босьттӧг амбулаторияясын да лунся стационаръясын, план серти да эновтны позьтӧм формаын.

Врач локтӧдз медводдза медико-санитарнӧй отсӧг сетӧны фельдшеръяс, акушеръяс да шӧр медицина тӧдӧмлуна мукӧд медицина уджалысьяс.

Медводдза медико-санитарнӧй отсӧг сетӧны врач-терапевтъяс, участкӧвӧй врач-терапевтъяс, врач-педиатръяс, участкӧвӧй врач-педиатръяс да ӧтув практикаа врачьяс (семейнӧй врачьяс).

Медводдза медико-санитарнӧй отсӧг сетӧны врач-специалистъяс,  тшӧтш медицина организацияясса врач-специалистъяс, кодъяс сетӧны специализируйтӧм, сы лыдын вылыс технологияа, медицина отсӧг. 

Медводдза медико-санитарнӧй отсӧгсӧ гражданалы найӧс олан местаӧдз, уджалан либӧ велӧдчан местаӧдз матыстӧм могысь сетсьӧ мутас да участок серти, мый артыштӧ лӧсьӧдны урчитӧм организацияясын олан места, уджалан либӧ велӧдчан места кузя могмӧдысь олысьяслысь группаяс “Россия Федерацияын гражданалысь дзоньвидзалун видзан подувъяс йылысь” 2011 во вӧльгым тӧлысь 21 лунся 323-ФЗ №-а Федеральнӧй оланпаслысь положениеяс тӧд вылӧ босьтӧмӧн.

3. Регыдъя, сы лыдын специализируйтӧм, медицина отсӧг сетсьӧ пырысьтӧм-пыр либӧ нюжӧдны позьтӧг медицина организацияысь бокын, а сідзжӧ амбулаторияын да стационарын  висьӧм дырйи, неминуча дырйи, доймигӧн, отравитчигӧн да мукӧд состояние дырйи, корӧ колӧ ӧдйӧ сетан медицина отсӧг. 
 Регыдъя, сы лыдын специализируйтӧм, медицина отсӧг йӧзлысь дзоньвидзалун видзан канму системаса медицина организацияяс сетӧны гражданалы дон босьттӧг.
Регыдъя медицина отсӧг сетігӧн коланлун дырйи нуӧдӧны медицинскӧй эвакуация, мый дырйи транспортируйтӧны гражданаӧс, медым видзны сылысь олӧмсӧ да дзоньвидзалунсӧ (сы лыдын йӧзлысь, кодъяс бурдӧдчӧны медицина организацияясын, кӧні абу позянлуныс босьтны колана медицина отсӧг, кор вермас лоны олӧмлы лёктор нывбабаяслӧн нӧбасьӧм дырйи, кага чужтігӧн, кага чужтӧм бӧрын да пузчужӧм челядьлы, йӧзлы, кодъяс веськалісны виччысьтӧм лоӧмторйӧ да ускӧттьӧӧ).

Медицинскӧй эвакуациясӧ нуӧдӧны регыдъя медицина отсӧг сетысь ветлан бригадаяс транспортировка дырйи медицина отсӧг сетан мероприятиеяс нуӧдӧмӧн, сы лыдын медицина оборудованиеӧн вӧдитчӧмӧн.
4. Специализируйтӧм медицина отсӧг сетӧны дон босьттӧг стационарын да лунся стационарын врач-специалистъяс да сэтчӧ пырӧ висьӧмъясысь да состояниеясысь ӧлӧдӧм, найӧс тӧдмалӧм да бурдӧдӧм (сы лыдын нӧбасьӧм, кага чужтӧм да кага чужтӧм бӧрын кадколастӧ), кор колӧ вӧдитчыны торъя методъясӧн да сьӧкыд медицина технологияясӧн, а сідзжӧ медицинскӧя реабилитируйтӧмӧн.
 Вылыс технологияа медицина отсӧг лоӧ специализируйтӧм медицина отсӧглӧн юкӧнӧн да сэтчӧ пырӧ выль сьӧкыд да (либӧ) уникальнӧй бурдӧдан методъясӧн, а сідзжӧ наука боксянь эскӧдӧм окталуна ыджыд ресурса бурдӧдан методъясӧн, сы лыдын клеточнӧй технологияясӧн, роботизируйтӧм техникаӧн, юӧртан технологияясӧн да геннӧй инженерия методъясӧн  вӧдитчӧм, кутшӧмъясӧс лӧсьӧдӧма медицина наукалӧн да смежнӧй наука да техника юкӧнъяслӧн туялӧмъяс вылӧ подуласьӧмӧн.
 Вылыс технологияа медицина отсӧг сетӧны медицина организацияяс вылыс технологияа медицина отсӧг сикас лыддьӧг серти, мый вынсьӧдӧ Россия Федерацияса Веськӧдлан котыр.
5. Паллиативнӧй медицина отсӧг сетӧны дон босьттӧг амбулаторияын да стационарын медицина уджалысьяс, кодъяс велӧдчисны сетны татшӧм отсӧгсӧ, да сэтчӧ пырӧ медицина отсӧг комплекс, кутшӧмӧс веськӧдӧма, медым бырӧдны дой да кокньӧдны мукӧд сьӧкыд висьӧмысь сы могысь, медым кокньӧдны бурдӧдны позьтӧм висьысьяслысь оланногсӧ.
6. Медицина отсӧг вермасны сетны татшӧм условиеяс дырйи:

1) медицина организацияысь бокын (регыдъя отсӧг, сы лыдын регыдъя специализируйтӧм, медицина отсӧг сетан бригада корӧмӧн, а сідзжӧ медицина эвакуация дырйи транспорт средствоын);

2) амбулаторнӧя (сэтшӧм условиеясын, кор оз ков медицина боксянь видзӧдны да бурдӧдны сутки чӧж), сы лыдын гортын медицина уджалысьӧс корӧмӧн;

3) лунся стационарын (сэтшӧм условиеясын, кор медицина боксянь видзӧдӧны да бурдӧдӧны лунся кадӧ, но медицина боксянь оз видзӧдны да оз бурдӧдны сутки чӧж);

4) стационарнӧя (сэтшӧм условиеясын, кор медицина боксянь видзӧдӧны да бурдӧдӧны сутки чӧж).

Медым бурмӧдны медводдза медико-санитарнӧй отсӧг сетӧмлысь окталунсӧ ёна сьӧкыд висьӧмъяс да хроническӧй висьӧмъяс заводитчӧм дырйи, кор оз ков ӧдйӧ сетан медицина отсӧг, медицина организация тэчасын котыртӧны нюжӧдны позьтӧм медицина отсӧг сетан служба.

7. Медицина отсӧг сетсьӧ татшӧм формаясӧн:

1) пырысьтӧм-пыр – медицина отсӧг, мый сетсьӧ виччысьтӧг лоӧм ёна сьӧкыд висьӧмъяс, состояниеяс, хроническӧй висьӧмъяс заводитчӧм дырйи, мый грӧзитӧ пациентлӧн олӧмлы;

2) нюжӧдны позьтӧм отсӧг – медицина отсӧг, мый сетсьӧ виччысьтӧг лоӧм ёна сьӧкыд висьӧмъяс, состояниеяс, хроническӧй висьӧмъяс заводитчӧм дырйи, кор пациентлӧн олӧмлы грӧзитан тыдалана признакыс абу;

3) план серти отсӧг – медицина отсӧг, мый сетсьӧ висьӧмъяс да состояниеяс дырйи ӧлӧдан мероприятиеяс нуӧдігӧн, кор пациентлӧн олӧмлы грӧзлун абу, кор оз ков пырысьтӧм-пыр да нюжӧдны позьтӧм медицина отсӧг, мый урчитӧм кадколаст вылӧ медицина отсӧг сетӧмсӧ дугӧдӧм вӧсна пациентлы, сылӧн олӧмлы да дзоньвидзалунлы оз ло лёкджык.
8. Тайӧ юкӧдын пасйӧм медицина отсӧгсӧ сетӧны медицина организацияясын, кутшӧмъясӧс индӧма Уджтас дорӧ 3 №-а содтӧдын.
ІІІ. Висьӧм да состояние лыддьӧг, кор медицина отсӧгсӧ сетӧны дон босьттӧг, да граждана категорияяс, кодъяслы медицина отсӧгсӧ сетӧны дон босьттӧг
1.  Гражданалы медицина отсӧг сетсьӧ дон босьттӧг татшӧм висьӧмъяс да состояниеяс дырйи:

1) вуджан да паразитарнӧй висьӧмъяс дырйи;

2) лёк пыкӧс артмӧм дырйи;

3) эндокриннӧй системаын висьӧм дырйи;

4) сёян-юан вӧсна висигӧн да вир-яйын обмен торксьӧм дырйи;

5) нервнӧй системаын висьӧм дырйи;

6) вир висьӧм, кроветворнӧй органъяс висьӧм дырйи;

7) иммуннӧй механизмын торъя торксьӧм дырйи;

8) син да сылӧн придаточнӧй аппарат висигӧн;

9) пель да сосцевиднӧй отросток висигӧн;

10) вир ветлан системаын висьӧм дырйи;


      11) лолалан органъяс висьӧм дырйи;

              12) пищеварение органъясын висьӧм дырйи, сы лыдын вом пытшкӧс, дуль нерӧд да черлы висьӧмъяс (пинь протез кындзи);

      13) мочеполӧвӧй системаын висьӧм дырйи;

     14) кучик да кучикувса клетчатка висигӧн;


    15) костно-мышечнӧй системаын да соединительнӧй тканьын висьӧм дырйи;


  16) доймӧм, отравитчӧм да ортсыса помкаяслӧн тӧдчӧмысь мукӧд ӧткымын лоӧмтор дырйи;


17) чужӧм дырся нелючкиторъяс (сӧвман порокъяс) дырйи;
 
18) деформацияяс да хромосомнӧй торксьӧмъяс дырйи;


19) нӧбасигӧн, кага вайигӧн да кага вайӧм бӧрын да абортъяс дырйи;


20) перинатальнӧй кадколастӧ челядьлӧн торъя состояние дырйи;


21) психическӧй торксьӧмъяс да этшлун торксьӧмъяс;

22) симптомъяс, признакъяс да нормаысь кежӧм торксьӧмъяс, кутшӧмъяс оз пырны висьӧмъясӧ да состояниеясӧ.

2. Россия Федерацияса оланпастэчас серти торъя категория гражданалы:

1) сетӧны лекарство препаратъяс Россия Федерацияса оланпастэчас серти (Уджтаслӧн V юкӧд серти); 
2) нуӧдӧны профилактическӧй медицина осмотръяс да диспансеризация, сы лыдын 18 арӧса да ыджыдджык олысьяслы (уджалысь да уджтӧм гражданалы), кодъяс очнӧя велӧдчӧны велӧдан организацияясын, стационарнӧя могмӧдан организацияясын бать-мамтӧм челядьлы да олӧмын пикӧ воӧм челядьлы, бать-мамтӧм да бать-мам дӧзьӧртӧг кольӧм челядьлы, сы лыдын пи (ныв) пыдди босьтӧм челядьлы, кодъясӧс босьтӧмаӧсь опека (попечительство) улӧ, приёмнӧй либӧ патронатнӧй семьяӧ, да мукӧд категория йӧз;

3) тӧдмалӧны нӧбасьысь аньяслысь кага сӧвмӧм боксянь торксьӧмъяссӧ пренатальнӧя (чужтӧдз), нуӧдӧны наследственнӧй да чужӧм дырся 5 висьӧм вылӧ  неонатальнӧй скрининг да  аудиологическӧй скрининг;

4) видлалӧны тыр арлыдтӧмаясӧс медицина боксянь, сы лыдын велӧдан организацияясӧ пыригӧн да сэні велӧдчигӧн.

3.  Уджтас серти медицина отсӧг сетігӧн гражданаӧс дон босьттӧг могмӧдӧны Россия Федерацияса оланпастэчас серти да медицина отсӧг сетан стандартъяс подув вылын:
а) колана лекарство препаратъясӧн медводдза медико-санитарнӧй отсӧг серти лунся стационарын, амбулаторияын нюжӧдны позьтӧм формаын, сы лыдын вуджан да социальнӧй тӧдчанлуна  висьӧмъясысь профилактика нуӧдӧм могысь отсӧг сетігӧн, медицина манипуляцияяс нуӧдігӧн, а сідзжӧ олысьяслы стоматологическӧй отсӧг сетігӧн;

б) рӧскод материалъясӧн, медицина изделиеясӧн лунся стационарын, амбулаторияын медводдза медико-санитарнӧй отсӧг серти медицина отсӧг сетігӧн;

в)  колана лекарство средствоясӧн, рӧскод материалъясӧн, медицина изделиеясӧн, энтеральнӧй сёйӧм-юӧм вылӧ средствоясӧн, донорскӧй вирӧн да сылӧн компонентъясӧн, а сідзжӧ бурдӧдан специализируйтӧм сёян-юанӧн могмӧдӧм медводдза специализируйтӧм медико-санитарнӧй отсӧг сетігӧн, специализируйтӧм медицина отсӧг, сы лыдын вылыс технологияа, паллиативнӧй медицина отсӧг, медицина боксянь реабилитация – стационаръясын да лунся стационар условиеясын сетігӧн;
г) колана лекарство препаратъясӧн, рӧскод материалъясӧн, медицина изделиеясӧн, донорскӧй вирӧн да сылӧн компонентъясӧн, регыдъя, сы лыдын регыдъя специализируйтӧм медицина отсӧг сетігӧн;

д) мортлӧн вир-яйӧ овмӧдан медицина изделиеясӧн, кутшӧмъясӧс пыртӧма Россия Федерацияса Веськӧдлан котырӧн вынсьӧдан медицина изделиеяс лыддьӧгӧ.

4. Уджтас серти дон босьттӧг нуӧдӧны висьӧмъяс тӧдмалӧм, висьӧмъясысь бурдӧдӧм, профилактика нуӧдӧм кузя (диспансернӧя видзӧдӧм пыртӧмӧн),  помӧдз бурдӧдӧм, дзоньвидзалун бурмӧдӧм кузя (физиотерапия, ЛФК, массаж да медицина боксянь реабилитируйтан мукӧд мероприятие) да висьысьясӧс амбулаторно-поликлиническӧй да больничнӧй организацияясын, мукӧд медицина организацияын либӧ налӧн лӧсялана тэчаса юкӧдувъясын, дзоньвидзалун бурмӧдан да реабилитируйтан медицина шӧринъяс пыртӧмӧн, сы лыдын челядьлы, а сідзжӧ санаторийясын (сы лыдын челядьлы да бать-мамкӧд челядьлы) реабилитируйтан мероприятиеяс медицинскӧй петкӧдласъяс серти висьӧмъяслысь комплекснӧй терапия нуӧдӧмӧн медицина отсӧг сетан стандартъяс серти, кутшӧмъясӧс вынсьӧдӧма федеральнӧй олӧмӧ пӧртысь власьт уполномочитӧм органӧн, да бурдӧдан да обследуйтан сёрнигижӧдъяс серти.
ІV. Коми Республикаын медицинскӧя быть страхуйтан мутасса уджтас 


Медицинскӧя быть страхуйтан мутасса уджтас лоӧ Уджтаслӧн сюрӧса юкӧнӧн.


Медицинскӧя быть страхуйтан мутасса уджтас серти:


1. Страхуйтӧм йӧзлы Уджтаслӧн ІІІ юкӧдын индӧм висьӧмъяс да состояниеяс дырйи, полӧвӧя вуджан висьӧмъяс, туберкулёз, ВИЧ-инфекция да иммунодефицит синдром, психическӧй торксьӧмъяс да этшлун торксьӧмъяс кындзи:


1) сетӧны медводдза медико-санитарнӧй отсӧг, профилактическӧй отсӧг, специализируйтӧм медицина отсӧг пыртӧмӧн, сы лыдын вылыс технологияа отсӧг “2016 во вылӧ гражданалы дон босьттӧг медицина отсӧг сетан канму гарантияяс уджтас йылысь” Россия Федерацияса Веськӧдлан котырлӧн 2015 во ӧшым тӧлысь 19 лунся 1382 №-а шуӧмӧн вынсьӧдӧм вылыс технологияа отсӧг сетан сикас лыддьӧглӧн  І юкӧд серти (водзӧ – ВМП лыддьӧг), регыдъя медицина отсӧг (специализируйтӧм (санитарно-авиационнӧй) регыдъя медицина отсӧг кындзи);
2) нуӧдӧны Уджтаслӧн ІІІ юкӧдын индӧм торъя категория гражданалы диспансеризация да профилактическӧй медицина осмотр, медицинскӧя реабилитируйтӧм, мый вӧчӧны медицина организацияясын,  аудиология скрининг, а сідзжӧ содтӧд репродуктивнӧй технологияясӧн вӧдитчӧм серти (экстракорпоральнӧй оплодотворение вӧчан) мероприятиеяс, Россия Федерацияса оланпастэчас серти лекарство препаратъясӧн могмӧдӧмсӧ пыртӧмӧн;
3) сетӧны медицина отсӧг медицинскӧя быть страхуйтан системаын уджалысь специалистъясӧн медводдзаысь аддзӧм полӧвӧя вуджан висьӧмъяс, туберкулёз, ВИЧ-инфекция да иммунодефицит синдром дырйи;
4) сетсьӧ медводдза медико-санитарнӧй отсӧг, мый сетӧны шӧр тшупӧда медицина тӧдӧмлуна медицинаын уджалысьяс, кодъяс асьныс примитӧны йӧзсӧ;

5) нуӧдӧны мероприятиеяс висьӧмъяс тӧдмалӧм, бурдӧдӧм,  профилактика нуӧдӧм (диспансерын видзӧдӧмсӧ пыртӧмӧн) да пациентъясӧс реабилитируйтӧм серти медицина отсӧг сетан стандартъяс подув вылын, сы лыдын:
а) нӧбасьысь да кага чужтысь нывбабаяслы медицина осмотръяс;

б) челядьлы, велӧдчысьяслы, улыс тшупӧда уджсикасӧ, шӧр тшупӧда уджсикасӧ да вылыс тшупӧда уджсикасӧ велӧдан учреждениеясын очнӧя велӧдчысь студентъяслы медицина осмотръяс, лабораторнӧй туялӧмъяс пыртӧмӧн (студентъяс да велӧдчысьяс кындзи, кодъяс прӧйдитӧны производственнӧй практика предприятиеясын);

в) челядьлы да верстьӧ олысьяслы профилактическӧй прививкаяс котыртӧм да вӧчӧм (медицина иммунобиологическӧй препаратъяс кындзи, мыйӧн могмӧдӧны Профилактическӧй прививкаяслӧн национальнӧй календар да Эпидемическӧй петкӧдласъяс кузя профилактическӧй прививкаяслӧн национальнӧй календар серти);

г)  дзоньвидза да висьысь челядь бӧрся диспансернӧя видзӧдӧм;

д) висьысьяс бӧрся диспансернӧя видзӧдӧм;

е) челядьлы профилактическӧй осмотръяс, гожся лагеръясӧ путёвкаяс оформитігӧн санитарнӧй правилӧяслӧн корӧмъяс серти гельминтоз да протозооз вылӧ бактерологическӧй туялӧм да обследуйтӧм;

ж) контактнӧй биогельминтозъяслӧн химиопрофилактика;

3) санаторно-курортнӧй путёвкаяс босьтӧм вылӧ обследуйтӧм серти медицина документация оформитӧмӧн медицинскӧй петкӧдласъяс кузя санаторно-курортнӧй бурдӧдчӧм вылӧ обследуйтӧм; 

и)  санаторнӧй учреждениеясын медицинскӧя реабилитируйтӧм;

к) 4 арӧсӧдз висьысь кагаӧс дӧзьӧритӧм вылӧ оланпас серти петкӧдлысьяс пиысь ӧтилы стационарӧ планӧвӧя госпитализируйтӧм водзын сюв инфекция вылӧ профилактическӧя туялӧм;

л) абортъясысь профилактика (контрацепция, медицинскӧй петкӧдласъяс кузя стерилизация, а сідзжӧ позьтӧмлун дырйи мукӧд контрацепция методъясӧн вӧдитчӧм);

м)  олысьяслы профилактическӧй осмотръяс нуӧдӧм, тайӧ Уджтаслӧн ІІІ юкӧдын индӧм гражданалӧн торъя категорияяс пыртӧмӧн;
н) дзоньвидза оланног лӧсьӧдӧм кузя мероприятиеяс, медицина уджалысьясӧн торъя да группӧвӧй медицина профилактика нуӧдӧм пыртӧмӧн (дзоньвидзалун видзан школаяс нуӧдӧм) йӧзлысь дзоньвидзалун видзан шӧринъясӧ комплекснӧя ветлӧмӧн;

о) гражданалы диспансеризация серти содтӧд мероприятиеяс;
6) нуӧдӧны гражданалы найӧс воинскӧй учётӧ босьтігӧн, призыв дырйи либӧ контракт серти военнӧй служба вылӧ пыригӧн, уджсикасӧ велӧдан военнӧй учреждениеясӧ пыригӧн да военнӧй сборъяс вылӧ призывайтігӧн висьӧм тӧдмалан быть колана туялӧмъяс да  медицина отсӧг, военнӧй служба кежлӧ гражданалӧн туянлун урчитӧм могысь медицина боксянь видлалӧм кындзи;
7) обследуйтӧны Россия Федерацияса канму гражданскӧй службаӧ либӧ муниципальнӧй службаӧ пырӧмлы паныд висьӧмъяс тӧдмалӧм могысь обследуйтӧм, врач-психиатрӧн да врач-психиатр-наркологӧн осмотръяс кындзи.
2. Став категория гражданалы сетсьӧ регыдъя медицина отсӧг (санитарно-авиационнӧй эвакуация кындзи) висьӧмъяс да состояниеяс дырйи, мый индӧма Уджтаслӧн ІІІ юкӧдын;

Медицинскӧя быть страхуйтан мутасса уджтасӧ пырӧны медицина отсӧг босьтны позянлун да ногтуй муртӧсъяс (Уджтаслӧн ІX юкӧд серти).

V. Уджтассӧ сьӧмӧн могмӧдӧм


Уджтассӧ сьӧмӧн могмӧдан ӧшмӧсъясӧн лоӧны федеральнӧй сьӧмкудйысь сьӧм, Коми Республикаса республиканскӧй сьӧмкудйысь сьӧм, медицинскӧя быть страхуйтан сьӧм. 


1. Медицинскӧя быть страхуйтан сьӧм тшӧт весьтӧ сьӧмсӧ сетӧны медицина отсӧг сетӧм вылӧ да мероприятиеяс нуӧдӧм  вылӧ медицинскӧя быть страхуйтан мутасса уджтас серти (Уджтаслӧн  ІV юкӧн).


2. Медицинскӧя быть страхуйтан сьӧм тшӧт весьтӧ сьӧмӧн могмӧдӧны: 

1) вылыс технологияа медицина отсӧг ВМП лыддьӧглӧн  ІІ юкӧд серти, рӧскодъяссӧ сьӧмӧн ӧтвылысь могмӧдӧм вылӧ, кутшӧмъяс артмӧны Коми Республикаса йӧзлысь дзоньвидзалун видзан канму учреждениеяслы вылыс технологияа медицина отсӧг сетігӧн;

2) медицина отсӧг, мый сетсьӧ медицина организацияясын, кутшӧмъяс пырӧны олӧмӧ пӧртысь федеральнӧй власьт органъяслӧн, канму наука академиялӧн ведомство улӧ, висьӧмъяс да состояниеяс дырйи, кутшӧмъясӧс пыртӧма медицинскӧя быть страхуйтан подув уджтасӧ, медицина отсӧг мындаысь унджык, мый урчитӧма Коми Республика мутасын медицинскӧя быть страхуйтан мутасса уджтас лӧсьӧдӧм кузя комиссиялӧн помшуӧмӧн; 
3) Россия Федерация мутас сайын Россия Федерацияса гражданаӧс бурдӧдӧм, кодъясӧс мӧдӧдӧны Россия Федерацияса йӧзлысь дзоньвидзалун видзан министерствоӧн урчитӧм пӧрадок серти; 
4) торъя категория гражданаӧс санаторно-курортнӧя бурдӧдӧм Россия Федерацияса оланпастэчас серти;
5)  лекарство препаратъяс ньӧбӧм, кутшӧмъяс колӧны, медым бурдӧдны лимфоиднӧй, кроветворнӧй да на кодь тканьяслӧн лёк пыкӧсъясӧн висьысьясӧс, висьӧм лыддьӧг кузя, мый вынсьӧдӧма Россия Федерацияса Веськӧдлан котырӧн, гемофилияӧн, муковисцидозӧн, гипофизарнӧй нанизмӧн, Гоше висьӧмӧн, рассеяннӧй склерозӧн, а сідзжӧ  органъяслӧн да (либӧ) тканьяслӧн трансплантация вылӧ лекарство препаратъяс лыддьӧг кузя, мый вынсьӧдӧма  Россия Федерацияса Веськӧдлан котырӧн да лӧсьӧдӧма сыӧн урчитӧм пӧрадокын;

6)  Коми Республикаса республиканскӧй сьӧмкудйӧ урчитӧм пӧрадокын  субвенцияяс сетӧм, медым сетны канму социальнӧй отсӧг торъя категория гражданалы социальнӧй услугаясӧн колана лекарствояс, медицина изделиеяс, а сідзжӧ специализируйтӧм бурдӧдан сёян-юан вылӧ вермытӧм челядьлы “Канму социальнӧй отсӧг йылысь” Федеральнӧй оланпаслӧн 62 статьяса 1 юкӧнлӧн 1 пункт серти;
7) медицина отсӧг, мый сетсьӧ военнослужащӧйяслы, военнӧй сборъяс вылӧ корӧм гражданалы, Россия Федерацияса гражданаӧс доръян, виччысьтӧмторйысь видзан да неминучаысь лоӧм колясъяс бырӧдан министерстволӧн пӧжарысь видзан канму службаса, уголовнӧй да мыж вештан системаса, таможеннӧй органъяслы да федеральнӧй фельдъегерскӧй связьлӧн веськӧдлысь йӧзлы йӧзлысь дзоньвидзалун видзан канму да муниципальнӧй системаса учреждениеясын (“Торъя категория военнослужащӧйяслы, инӧд видзан органъясса уджалысьяслы да налӧн семьяӧ пырысьяслы, а сідзжӧ военнӧй службаысь мездӧм торъя категория гражданалы медицина отсӧг сетан, санаторно-курортнӧя могмӧдан да торъя мынтӧмъяс збыльмӧдан пӧрадок йылысь” Россия Федерацияса Веськӧдлан котырлӧн 2004 во ӧшым тӧлысь 31 лунся 911 №-а шуӧм серти) тарифъяс кузя, кытчӧ пырӧны медицина отсӧг сетӧм вылӧ став рӧскод статья;
8) медицина отсӧг, мый сетсьӧ Россия Федерацияса пытшкӧс делӧяс органъясса уджалысьяслы (“Россия Федерацияса пытшкӧс делӧяс органъясса уджалысьяслы, пытшкӧс делӧяс органъясын службаысь мездӧм Россия Федерацияса торъя категория гражданалы да налӧн семьяӧ пырысьяслы медицина отсӧг сетан да найӧс санаторно-курортнӧя могмӧдан пӧрадок йылысь” Россия Федерацияса Веськӧдлан котырлӧн 2011 во ӧшым тӧлысь 30 лунся 1232 №-а шуӧм серти) медицинскӧя быть страхуйтан системаын вына тарифъяс кузя;
9) “Йӧзлысь дзоньвидзалун видзӧм сӧвмӧдӧм” Россия Федерацияса канму уджтас вынсьӧдӧм йылысь” Россия Федерацияса Веськӧдлан котырлӧн 2014 во косму тӧлысь 15 лунся 294 №-а шуӧмӧн вынсьӧдӧм “Йӧзлысь дзоньвидзалун видзӧм сӧвмӧдӧм” Россия Федерацияса канму уджтаслӧн “Висьӧмъясысь ӧлӧдӧм да дзоньвидза оланног лӧсьӧдӧм. Медводдза медико-санитарнӧй отсӧг сӧвмӧдӧм” уджтасув серти профилактическӧй прививкаяслӧн национальнӧй календар серти мероприятиеяс;
10) содтӧд мероприятиеяс, мый урчитӧма Россия Федерацияса оланпастэчас серти;

11) медицина удж, мый йитчӧма мортлысь органъяс да чиг донорствокӧд  вежӧм (мӧдлаӧ овмӧдӧм) могысь.
3. Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ Коми Республикаса йӧзлысь дзоньвидзалун видзан канму учреждениеясын:
1) сетӧны татшӧм медицина отсӧг:
а)  медицина отсӧг, мый сетсьӧ медицинскӧя быть страхуйтӧм кузя страхуйтчытӧм йӧзлы пырысьтӧм-пыр виччысьтӧг суӧм ёна сьӧкыд висьӧмъяс, состояниеяс  дырйи, хроническӧй висьӧмъяс заводитчӧм дырйи, мый грӧзитӧ пациентлӧн олӧмлы, мый пыртӧма медицинскӧя быть страхуйтан подув уджтасӧ (регыдъя медицина отсӧг кындзи);

б) медводдза медико-санитарнӧй отсӧг да специализируйтӧм медицина отсӧг, мый сетсьӧ гражданалы Коми Республикаса йӧзлысь дзоньвидзалун видзан канму учреждениеясын полӧвӧя вуджан висьӧмъяс, туберкулёз, ВИЧ-инфекция да иммунодефицит синдром, психическӧй торксьӧмъяс да этшлун торксьӧмъяс дырйи, сы лыдын мый йитчӧ психоактивнӧй веществоясӧн вӧдитчӧмкӧд, абу медицина мог вылӧ наркотическӧй средствоясӧн да психотропнӧй веществоясӧн вӧдитчӧмсӧ водзвыв (ас кадӧ) казялӧм могысь тыр арлыдтӧмъяслы профилактическӧй осмотръяс пыртӧмӧн;
 в) паллиативнӧй медицина отсӧг, мый сетсьӧ амбулаторнӧя, сы лыдын ветлан патронажнӧй службаяс, да стационарнӧя, сы лыдын хосписъясын да сестринскӧй дӧзьӧр койкаясын;
г)  вылыс технологияа медицина отсӧг, мый сетсьӧ Коми Республикаса медицина организацияясын ВМП лыддьӧглӧн  ІІ юкӧдын индӧм лыддьӧг серти;

д) гражданалысь висьӧм тӧдмалӧм, бурдӧдӧм да найӧс реабилитируйтӧм, мый артмис экологическӧй да санитарнӧй нормаяс торкалӧм вӧсна да мый вӧсна гражданалӧн лоис вуджан да вуджтӧм висьӧм да отравитчӧм;
е) медицина отсӧг, мый артыштӧма Коми Республикаса оланпастэчасӧн торъя категория гражданаӧс лекарствоӧн могмӧдӧм юкӧнын;

ж) планӧвӧй амбулаторно-поликлиническӧй да стационарнӧй отсӧг, урчитӧм оланінтӧм йӧзлы сэк, кор найӧс мӧдӧдӧны отсӧг сетӧм вылӧ олысьяслы социальнӧй отсӧг сетысь канму учреждениеясӧ;

з) удж вылӧ пыригӧн томуловлы водзвыв медицина осмотръяс;
и)  врач-психиатрӧн да врач-психиатр-наркологӧн осмотръяс, медым урчитны висьӧм, мый лоӧ паныдӧн гражданскӧй либӧ муниципальнӧй службаӧ уджавны пырӧм вылӧ;
к) нӧбасьысь аньяслӧн кага сӧвмӧм боксянь торксьӧмъяссӧ пренатальнӧй (чужтӧдз) тӧдмалӧм, наследственнӧй да чужӧм дырся 5 висьӧм вылӧ  неонатальнӧй скрининг туялӧмъяс да консультацияяс дырйи, мый збыльмӧдӧны медико-генетическӧй шӧринъяс (консультацияяс), а сідзжӧ  медицина организацияясса лӧсялана тэчас юкӧдувъясын медико-генетическӧй туялӧмъяс;
л) медицина удж могмӧдӧм, мый  йитчӧма  мортлысь органъяс да чиг донорствокӧд сы могысь, медым найӧс вежны (мӧдлаӧ овмӧдны), медицина организацияясын, кутшӧмъяс пырӧны Россия Федерацияса субъектъяслӧн канму власьт олӧмӧ пӧртысь органъяслӧн ведомство улӧ;
2) санитарно-авиационнӧй эвакуация збыльмӧдӧ неминучаӧ веськалӧмалы медицина отсӧг сетан служба;

3) Россия Федерация мутасын урчитӧм пӧрадок серти могмӧдӧны пасйӧм гражданаӧс лекарство препаратъясӧн, медым бурдӧдны висьӧмъяс, кутшӧмъясӧс пыртӧма олӧмлы грӧзитан да хроническӧй прогрессируйтан гежӧд (орфаннӧй) висьӧмъяс лыддьӧгӧ, кутшӧмъяс дженьдӧдӧны гражданинлысь олӧмсӧ либӧ вӧчӧны сійӧс вермытӧмӧн;
4)  Коми Республикаса канму учреждениеясын, кутшӧмъясӧс пыртӧма медицинскӧя быть страхуйтан системаӧ, артыштӧма рӧскодъяс сьӧмӧн могмӧдӧм, мый абу пыртӧма медицинскӧя быть страхуйтан системаын артыштӧм медицина отсӧгысь мынтысьӧм вылӧ тарифъяс тэчасӧ, иммунобилогическӧй препаратъясӧн могмӧдӧм вылӧ, а сідзжӧ сьӧмӧн могмӧдӧны рӧскодъяс, медым видзны:
а) профдезинфекция юкӧнъяс да кабинетъяс, кутшӧмъяс лоӧны Коми Республикаса йӧзлысь дзоньвидзалун видзан канму учреждениеяслӧн тэчаса юкӧдувъясӧн;

б) медицина профилактика шӧринъяслӧн юкӧнъяс да кабинетъяс наӧн сетӧм медводдза медико-санитарнӧй отсӧг кындзи, мый пыртӧма медицинскӧя быть страхуйтан подув уджтасӧ;

в) профессиональнӧй патология юкӧнъяс, кабинетъяс да шӧринъяс, кутшӧмъяс лоӧны Коми Республикаса йӧзлысь дзоньвидзалун видзан канму учреждениеяслӧн тэчаса юкӧдувъясӧн;

г) семья планируйтан да репродукция шӧринъяслӧн юкӧнъяс да кабинетъяс, наӧн сетӧм медицина отсӧг кындзи, мый пыртӧма медицинскӧя быть страхуйтан подув уджтасӧ;

д) челядьлы да томуловлы медико-социальнӧй отсӧг сетан юкӧнъяс да кабинетъяс;

е) ёрд да медицина боксянь экспертиза, ёрд да психиатрия боксянь экспертиза, паталогоанатомическӧй экспертиза  бюро;
ж) хосписъяс, больничаяс да сестринскӧй дӧзьӧр юкӧнъяс.
4. Россия Федерацияса оланпастэчасӧн урчитӧм пӧрадокын 2017 воын Коми Республикаса республиканскӧй сьӧмкудйысь Коми Республикаса медицинскӧя быть страхуйтан мутасса фондлӧн сьӧмкудйӧ вуджӧдӧны сьӧмкудкостса трансфертъяс сійӧ могъяс вылӧ, мый урчитӧны медицинскӧя быть страхуйтан подув уджтас юкӧнын медицинскӧя быть страхуйтан мутасса уджтас збыльмӧдӧмсӧ сьӧмӧн содтӧд могмӧдӧм вылӧ Коми Республикаса республиканскӧй сьӧмкудйысь Коми Республикаса медицинскӧя быть страхуйтан мутасса фондлӧн сьӧмкудйӧ сьӧмкудкостса трансфертъяс сетан пӧрадок йылысь артмӧдчӧмӧн, а сідзжӧ  медицина отсӧг сетан содтӧд сикасъяссӧ да условиеяссӧ сьӧмӧн могмӧдӧм вылӧ, кутшӧмъясӧс абу урчитӧма Коми Республикаса йӧзлысь дзоньвидзалун министерство да Коми Республикаса медицинскӧя быть страхуйтан мутасса фонд костын кырымалӧн  медицинскӧя быть страхуйтан подув уджтасӧн.
5. Коми Республикаса Веськӧдлан котырӧн урчитӧм пӧрадокын сьӧмӧн могмӧдсьӧ рӧскод колана лекарство препаратъясысь мынтысьӧм вылӧ, мый сетсьӧ торъя категория гражданалы “Медицина промышленносьт сӧвмӧдӧмлы канмусянь отсӧг да олысьясӧс да йӧзлысь дзоньвидзалун видзан учреждениеяс лекарство средствоясӧн да медицина изделиеясӧн могмӧдӧм бурмӧдӧм йылысь” Россия Федерацияса Веськӧдлан котырлӧн 1994 во сора тӧлысь 30 лунся 890 №-а шуӧм, “Коми Республикаын олысьяслы социальнӧй отсӧг сетӧм йылысь” 2004 во вӧльгым тӧлысь 12 лунся 55-РЗ №-а Коми Республикаса Оланпас серти Уджтас дорӧ 2 №-а содтӧдын индӧм лекарство средствояс лыддьӧг серти.
6.  Коми Республикаса республиканскӧй сьӧмкуд сьӧм тшӧт весьтӧ сетсьӧ медицина отсӧг (медицинскӧя быть страхуйтан сьӧм тшӧт весьтӧ сетан медицина отсӧг сикасъяс кындзи), а сідзжӧ сетсьӧ медицина да мукӧд услуга Коми Республикаса йӧзлысь дзоньвидзалун видзан канму учреждениеясын, кутшӧмъяс пырӧны йӧзлысь дзоньвидзалун видзан учреждениеяслӧн номенклатураӧ, кутшӧмӧс вынсьӧдӧ олӧмӧ пӧртысь федеральнӧй власьт уполномочитӧм орган, сы лыдын приобретённӧй иммунодефицит синдромысь да вуджан висьӧмъясысь ӧлӧдан да найӧс бырӧдан шӧринъясын да кабинетъясын, врачебно-физкультурнӧй диспансеръясын, спортивнӧй медицина юкӧдувъясын (юкӧнъясын, кабинетъясын), семьялысь дзоньвидзалун видзан да репродукция шӧринъясын да кабинетъясын,  томуловлысь репродуктивнӧй дзоньвидзалун видзан шӧринъясын да кабинетъясын, медико-генетическӧй шӧринъясын, медицина профилактика шӧринъясын (медицинскӧя быть страхуйтан подув уджтасӧ пыртӧм медводдза медико-санитарнӧй отсӧг кындзи), профессиональнӧй патология бурдӧдан шӧринъясын  да лӧсялана медицина организацияясса тэчас юкӧдувъясын,  ёрд да медицина боксянь экспертиза нуӧдан бюроын, паталогоанатомическӧй бюроын, медицина боксянь юӧртан да аналитика шӧринъясын, медицина статистика бюроын, вир босьтан станцияясын, челядьлӧн керкаясын, специализируйтӧм керкаяс пыртӧмӧн, санаторийясын (челядьлы, а сідзжӧ бать-мамкӧд челядьлы санаторийяс пыртӧмӧн) да мукӧд медицина организацияын, кутшӧмъяс пырӧны медицина организацияяслӧн номенклатураӧ, кутшӧмӧс вынсьӧдӧма Россия Федерацияса йӧзлысь дзоньвидзалун видзан министерствоӧн, а сідзжӧ медицина организацияяслӧн рӧскодыс могмӧдсьӧ сьӧмӧн, сы лыдын медшӧр средствояс ньӧбӧм вылӧ (оборудование, производственнӧй да овмӧсын колана инвентар). 
7. Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ сьӧмӧн могмӧдӧны Коми Республика сайын меститчӧм медицина организацияясӧн сетан специализируйтӧм медицина отсӧг сетӧмсӧ сэк, кор колана медицина отсӧгсӧ оз вермыны сетны Коми Республикаса медицина организацияясын, кор сійӧс абу пыртӧма Россия Федерацияса йӧзлысь дзоньвидзалун видзан министерстволӧн нормативнӧй инӧда актъясӧн урчитӧм ыдждаӧ (квотаясӧ), сыысь оз вермыны мынтыны медицинскӧя быть страхуйтан средствоясысь да сійӧс сетӧны сӧмын Коми Республикаса йӧзлысь дзоньвидзалун видзан министерстволӧн нырвизь серти Коми Республикаса республиканскӧй сьӧмкудйысь сьӧмкуд ассигнованиеясӧн урчитӧм мындаын.

8. Уджтас серти Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ да медицинскӧя быть страхуйтан сьӧм тшӧт весьтӧ могмӧдсьӧны сьӧмӧн врачьяслӧн осмотръяс да висьӧмъяс тӧдмалӧм, медым медицина боксянь туявны йӧзӧс, кодъяс кӧсйӧны босьтны пи (ныв) пыдди, опека (попечительство) улӧ, приёмнӧй либӧ патронатнӧй семьяӧ бать-мам дӧзьӧртӧг кольӧм челядьӧс, а сідзжӧ нуӧдны висьӧмъяс тӧдмалан быть колана туялӧмъяс да сетны медицина отсӧг  гражданалы найӧс воинскӧй учётӧ босьтігӧн, призыв дырйи либӧ военнӧй службаӧ либӧ контракт серти сыкӧд ӧткодялӧм службаӧ босьтігӧн, военнӧй профессиональнӧй организацияӧ либӧ вылыс тшупӧда уджсикасӧ велӧдан военнӧй организацияясӧ пыригӧн, Россия Федерацияса оборона министерствокӧд вылыс тшупӧда велӧдан федеральнӧй канму организация бердын военнӧй кафедраын запаса офицеръясӧс военнӧя дасьтан уджтас, запаса сержантъясӧс, старшинаясӧс военнӧя дасьтан уджтас либӧ  запаса солдатъясӧс, матросъясӧс военнӧя дасьтан уджтас серти велӧдчӧм йылысь сёрнитчӧм кырымалігӧн, военнӧй сборъяс вылӧ призыв дырйи, а сідзжӧ альтернативнӧй гражданскӧй служба вылӧ  пыригӧн, военнӧй либӧ сыкӧд ӧткодялӧм службаӧ гражданалысь туянлун урчитӧм могысь медицина боксянь эскӧдӧм могысь.

Военнӧй служба кежлӧ туянлун урчитӧм могысь гражданаӧс медицина боксянь  эскӧдӧм серти гражданалысь да организацияяслысь рӧскодъяссӧ компенсируйтӧны “Воинскӧй кывкутӧм да военнӧй служба йылысь” Федеральнӧй оланпас збыльмӧдӧмкӧд йитчӧм Россия Федерацияса организацияясӧн да гражданаӧн вӧчӧм рӧскод компенсируйтан пӧрадок йылысь” Россия Федерацияса Веськӧдлан котырлӧн 2004 во ӧшым тӧлысь 1 лунся 704 №-а шуӧмӧн урчитӧм пӧрадокын.
9.  Производство вылын лоӧм неминуча бӧрын дзик пыр медицина отсӧг страхуйтӧм мортлы сетӧм вылӧ рӧскод мынтыссьӧ “Производство вылын неминучаясысь да уджсикасын висьӧмъясысь социальнӧя быть страхуйтӧм йылысь” 1998 во сора тӧлысь 24 лунся 125-ФЗ №-а Федеральнӧй оланпас серти Россия Федерацияса социальнӧя страхуйтан фондлӧн Коми Республикаын дінмуса юкӧнӧн производство вылын неминучаысь да уджсикасын  висьӧмъясысь социальнӧя быть страхуйтан сьӧм тшӧт весьтӧ пӧрадокын, мый урчитӧма “Страхуйтӧм йӧзӧс, кодъяслӧн тшыксис дзоньвидзалуныс производство вылын неминучаӧ веськалӧм да уджсикасын висьмӧм вӧсна, медицинскӧя, социальнӧя да профессиональнӧя реабилитируйтӧм вылӧ содтӧд рӧскод мынтӧм йылысь положение вынсьӧдӧм йылысь” Россия Федерацияса Веськӧдлан котырлӧн 2006 во ода-кора тӧлысь 15 лунся 286 №-а шуӧмӧн.
10. Коми Республикаын кар кытшъясса да муниципальнӧй районъясса муниципальнӧй юкӧнъяслӧн меставывса асвеськӧдлан органъяс лӧсьӧдӧны олысьяслы медицина отсӧг сетӧм вылӧ условиеяс Уджтас серти “Коми Республикаын гражданалысь дзоньвидзалун видзан юкӧнын ӧткымын юалӧм йылысь” 2007 во ӧшым тӧлысь 21 лунся 124-РЗ №-а Коми Республикаса Оланпас серти.
11. Уджтас, сы лыдын медицинскӧя быть страхуйтан мутасса уджтас  збыльмӧдӧмын участвуйтысь медицина организацияяс лыддьӧгсӧ урчитӧма Уджтас дорӧ 3 №-а содтӧдын.

12. Медицинскӧя быть страхуйтӧмын уджалысь медицина организацияяслысь реестр (водзӧ – Реестр) нуӧдӧ Коми Республикаса медицинскӧя быть страхуйтан мутасса фонд да сійӧс йӧзӧдӧны “Ӧтуввез” юӧртан да телекоммуникационнӧй везйын Коми Республикаса медицинскӧя быть страхуйтан мутасса фондлӧн официальнӧй сайт вылын.

VІ. Медицина организацияясын медицина отсӧг сетан условиеяс
1. Амбулаторно-поликлиническӧй медицина отсӧг сетан условиеяс:

1) торъя пациентлы висьӧмъяс тӧдмалан да бурдӧдан мероприятиеяс бурдӧдысь врачӧн урчитӧм;
2) нюжӧдны позьтӧм медводдза медико-санитарнӧй отсӧг сетӧм – медицина организацияӧ пациентӧн шыӧдчӧмсянь 2 часысь абу сёрджык, врач-специалистъяс дорӧ  консультацияяс вылӧ ӧчередь (медицина отсӧг да висьӧмъяс тӧдмалан туялӧмъяс кузя “виччысян лист” серти) – медицина организацияӧ пациентӧн шыӧдчан лунсянь 14 календарнӧй лунысь абу дырджык, лабораторнӧй туялӧмъяс да висьӧмъяс тӧдмалан инструментальнӧй туялӧмъяс (рентгенография туялӧмъяс, маммография, функциональнӧй диагностика, ультразвукӧвӧй туялӧмъяс пыртӧмӧн) нуӧдан кадколастъяс – индан лунсянь 14 календарнӧй лунысь абу дырджык;  консультация сетан да висьӧмъяс тӧдмалан шӧринъясын да диспансеръясын – шыӧдчан лунсянь 10 уджалан лунысь абу дырджык; компьютернӧй томография, магнитно-резонанснӧй томография, ангиография – индан лунсянь 30 календарнӧй лунысь абу дырджык. Участкӧвӧй врач-терапевтъясӧн, ӧтув практикаа врачьясӧн (семейнӧй врачьясӧн), участкӧвӧй врач-педиатръясӧн примитан виччысян кадколастлы оз ков лоны медицина организацияӧ пациентӧн шыӧдчӧмсянь 24 часысь дырджык;
3) клиническӧй петкӧдласъяс серти, кор колӧ госпитальнӧй режим, активнӧй терапия да сутки чӧж видзӧдӧм, планӧвӧй пӧрадок серти госпитализируйтӧм вылӧ пациентӧс бурдӧдысь врачӧн мӧдӧдӧм;

4) сэк, кор  пациентлӧн дзоньвидзалун вӧсна абу позянлуныс ветлыны медицина организацияӧ, гортын медицина отсӧг сетӧм, та дырйи гортын медицина отсӧгсӧ оз лыддьыны кыдзи консультация серти примитӧм;

5) сутки чӧжся стационарын, лунся став сикас стационаръясын, сестринскӧй дӧзьӧра больничаын (юкӧнын) бурдӧдысь врачӧн пациентӧс бурдӧдӧм вылӧ петкӧдласъяс урчитӧм;
6) мукӧд учреждениеӧ пациентӧс консультация сетӧм, сійӧс обследуйтӧм, бурдӧдӧм вылӧ мӧдӧдӧм.
2. Стационарнӧй медицина отсӧг сетан условиеяс:
1) план серти госпитализируйтӧм вылӧ ӧчередь бурдӧдан врачӧн госпитализируйтӧм вылӧ направление сетӧмсянь 30 календарнӧй лунысь  абу дырджык кадколастӧ (сэк, кор пациент шыӧдчӧ  госпитализируйтӧм могысь бурдӧдан врачӧн вӧзъян кадколастӧ) “госпитализируйтан виччысян лист” серти (вылыс технологияа медицина отсӧг да восстановительнӧй бурдӧдӧм, эндопротезирование кындзи);
2) стационарнӧй условиеясын специализируйтӧм отсӧг сетысь медицина организацияясын нуӧдӧны специализируйтӧм медицина отсӧг план серти сетан  “виччысян лист” да гражданалы юӧртӧны лӧсялана формаын, сы лыдын “Ӧтуввез” юӧртан да коммуникационнӧй везйӧн вӧдитчӧмӧн, специализируйтӧм медицина отсӧг сетан виччысян кад йылысь аспас йылысь Россия Федерацияса оланпастэчаслысь корӧмъяс артыштӧмӧн;
3) сэтшӧм случай дырйи, кор висьысьясӧс госпитализируйтӧны висьӧмъясӧн да состояниеясӧн, кор колӧ пырысьтӧм-пыр медицина отсӧг, сэки висьӧм туялӧмсӧ, мый колӧ висьысьӧс донъялӧм да клиническӧй диагноз стӧчмӧдӧм вылӧ, колӧ нуӧдны стационарын медводдза часын. Висьӧм бурдӧдӧм вылӧ мероприятиеяссӧ, лекарство препаратъяс пыртӧмӧн, сетны заводитӧны стационарӧ висьысьлӧн воӧмсянь медводдза минутаяссянь;

4) сійӧ либӧ мӧдтор, висьӧм туяланногъяс, лекарство препаратъяс, мый пасйӧма медицина отсӧг стандартын, индӧм йылысь помшуӧмсӧ примитӧ бурдӧдысь врач висьысьлысь состояние, висьӧм сьӧктасӧ тӧд вылӧ босьтӧмӧн, гижӧ медводдза медицина документацияын (стационарнӧй висьысьлӧн медицина картын) да эскӧдӧ пациентлӧн гижӧмӧн сӧгласлунӧн;

5) хирургическӧй операцияяс нуӧдӧм ёнджыкасӧ эндоскопическӧя, кор эмӧсь условиеяс да кор абу паныд дзоньвидзалунлы;

6) 6 мортысь абу унджык вылӧ местаа ӧтувъя сяма палатаясӧ висьысьясӧс водтӧдны позянлун;
7) медицина да (либӧ) эпидемиологическӧй петкӧдласъяс серти этша местаа палатаясӧ (боксъясӧ) пациентъясӧс водтӧдӧм (Уджтас дорӧ 10 №-а содтӧд серти);
8) медицинскӧй петкӧдласъяс серти торйӧн дӧзьӧр сетӧм;

9) бать-мам пиысь ӧтиыслы либӧ семьяӧ мукӧд пырысьлы бать-мамлӧн видзӧдлас серти сетны позянлун лоны ӧтлаын нёль арӧсӧдз висьысь кагакӧд ас кежысь сы бӧрся дӧзьӧритӧм могысь, нёль арӧсысь ыджыдджык челядькӧд – кор эмӧсь медицинскӧй петкӧдласъяс;


10) бать-мам пиысь ӧтиыслы либӧ оланпас серти мукӧд петкӧдлысьлы медицина организацияын стационарнӧй условиеясын нёль арӧс тырттӧдз кагакӧд ӧтлаын куйлӧм дырйи узьлан местаӧн да сёян-юанӧн могмӧдӧм, а индӧм арлыдысь ыджыдджык кагакӧд – кор эмӧсь дӧзьӧритӧм кузя  медицинскӧй петкӧдласъяс;

11) бурдӧдан сёян-юанӧн пациентъясӧс могмӧдӧм, кодъяслы медицина отсӧгыс сетсьӧ сутки чӧжся койкаясын;

12) бурдӧдан сёян-юанӧн пациентъясӧс могмӧдӧм, кодъяслы медицина отсӧгыс сетсьӧ лунся стационаръяслӧн койкаясын психиатрическӧй туйвизя стационарнӧй учреждениеын;
13) торъя пациентлы бурдӧдысь врачӧн висьӧмъяс тӧдмалан да бурдӧдан мероприятиеяс мында урчитӧм.

3. Медицина отсӧг сетан пӧрадокъяс да медицина отсӧг сетан стандартъяс збыльмӧдӧм могысь, мый вынсьӧдӧма федеральнӧй олӧмӧ пӧртысь власьт уполномочитӧм органӧн, кор пациентлы колӧ нуӧдны висьӧмъяс тӧдмалан туялӧмъяс (кор пациентлы медицина отсӧг сетысь медицина организацияӧн найӧс нуӧдны позянлуныс абу), сэки стационарнӧй условиеясын бурдӧдчысь пациентӧс медицина уджалысьӧн сопровождайтігӧн транспорт услугаяс сетсьӧны: 
1) санитарнӧй транспортӧн медицина организация тшӧт весьтӧ, кӧні абу висьӧм тӧдмалан колана позянлунъяс. Медицина боксянь сопровождайтӧ сідзжӧ вылынджык индӧм медицина организация; 
2) пациентӧс транспортӧн нуны коланлун дырйи, кор колӧ торъя медицина оборудование, видзӧдан аппаратура, торъя персонал, кодӧс велӧдӧма сетны регыдъя (нюжӧдны позьтӧм) медицина отсӧг, транспорт услугаяссӧ вермасны сетны регыдъя (нюжӧдны позьтӧм), сы лыдын регыдъя специализируйтӧм, медицина отсӧг сетан службаяс (юкӧдувъяс).

Кор позянлуныс абу нуӧдны висьӧмъяс тӧдмалан да бурдӧдан торъя индӧм методъяссӧ медицина организацияын, кытчӧ госпитализируйтӧма висьысьсӧ, состояние зумыдмӧдӧм бӧрын пациентӧс меддженьыд кадӧ вуджӧдӧны сійӧ медицина организацияӧ, кӧні колана медицина услугаяссӧ вермасны сетны тырвыйӧ. Висьысьӧс стационарӧ госпитализируйтӧны, ӧти медицина организацияысь мӧдлаӧ вуджӧдӧны вуджӧдысь медицина организация тшӧт весьтӧ лӧсялана туйвизь кузя медицина отсӧг сетан пӧрадокъяс серти (медицина эвакуация), сэтшӧм случайяс кындзи, кор колӧ медицина эвакуация специализируйтӧм (санитарно-авиационнӧй) регыдъя отсӧг сетӧмӧн.
4. Медицинскӧя быть страхуйтан мутасса уджтас збыльмӧдігӧн сэк, кор медицина отсӧгла шыӧдчӧны граждана, налы быть колӧ сетны медицинскӧя быть страхуйтан полис сэтшӧм случай кындзи, мый индӧма тайӧ юкӧдлӧн 5 пунктын.
5. Регыдъя медицина отсӧг сетсьӧ пациентлӧн медицинскӧя быть страхуйтан полис, мортӧс эскӧдысь документъяс да Коми Республика мутасын олан места (овлан места) серти пасйӧм вылӧ видзӧдтӧг.
6. Регыдъя медицина отсӧг пырысьтӧм-пыр сетігӧн регыдъя медицина отсӧг сетысь бригадалы пациентӧдз колӧ воны сійӧс корӧмсянь 20 минутысь оз дырджык. Регыдъя медицина отсӧг сетысь ветлан бригада дзик пыр мунӧ да воӧ пациент дорӧ (лоӧмтор местаӧдз либӧ пациентлӧн меститчанінӧдз).  Медицинскӧй петкӧдласъяс дырйи пациентӧс транспортируйтӧны медицина организацияӧ. 
7. Медицина организациялӧн став шӧр юкӧдувъясын тыдалан местаын ӧшӧдӧны гӧгӧрвоана юӧр:

а) юридическӧй кывкутысьлӧн тырвыйӧ да дженьдӧдӧм ним, кутшӧм ведомствоӧ сійӧ пырӧ, места, уджаланног – медицина организациялӧн зданиеӧ гражданалы индӧм пыранінкӧд орччӧн, амбулаторно-поликлиническӧй юкӧдувъясын регистратура дорын, приёмнӧй юкӧнын да стационаръясын волысьяслы холлын;

б) медицина удж збыльмӧдны инӧд вылӧ лицензия копия разрешитӧм удж да услугаяс лыддьӧгсӧ индӧмӧн;

в) пациентлӧн инӧдъяс, мый артыштӧма “Россия Федерацияын гражданалысь дзоньвидзалун видзан подувъяс йылысь” 2011 во вӧльгым тӧлысь 21 лунся 323-ФЗ №-а Федеральнӧй оланпасӧн, - регистратура дорын (амбулаторно-поликлиническӧй учреждение), приёмнӧй юкӧнын да волысьяслы холлын (стационар), администрацияса кабинетъяс дорын;

г) медицина организацияяс службаяслӧн да специалистъяслӧн уджалан кад;

д) дон босьттӧг сетан медицина отсӧг лыддьӧг;

е) дон босьтӧмӧн сетан медицина отсӧг лыддьӧг, налӧн дон да сетан пӧрадок;

ж) правилӧяс, кутшӧмъяс лӧсялӧны медицина организацияын пациентлы олӧм вылӧ;

з) медицина организацияӧн вылынджык сулалысь органлысь меститчанін да служебнӧй телефонъяс;

и) медицина организациялы индӧм олысьясӧс медицинскӧя быть страхуйтӧм могмӧдысь медицина организацияяслысь ним, меститчанін да телефонъяс (могмӧдӧны страхуйтан медицина организацияяс).

Уджаланног йылысь, сетан медицина отсӧг йылысь юӧрсӧ йӧзӧдӧны медицина организацияяс налӧн официальнӧй сайтъяс вылын “Ӧтуввез” юӧртан да телекоммуникационнӧй везйын.
8. Пациентлы (сійӧс петкӧдлысьлы) сылӧн дзоньвидзалун да сійӧс обследуйтӧм да бурдӧдӧм йылысь юӧр сетан пӧрадоксӧ урчитӧма Россия Федерацияса оланпастэчасӧн.
9. Войнаса вермытӧмъяслы, чернобыльскӧй катастрофа вӧсна лоӧм радиация улӧ веськалысь гражданалы да мукӧд категория гражданалы, кодъясӧс урчитӧма “Ветеранъяс йылысь” 1995 во тӧвшӧр тӧлысь 12 лунся 5-ФЗ №-а Федеральнӧй оланпаслӧн 14 – 19 да 21 статьяясӧн, “Чернобыльскӧй АЭС вылын катастрофа вӧсна лоӧм радиация улӧ веськалысь гражданалы социальнӧй отсӧг сетӧм йылысь” 1991 во ода-кора тӧлысь 15 лунся 1244-1 №-а Россия Федерацияса Оланпаслӧн 13 статьяӧн, “Коми Республикаын олысьяслы социальнӧй отсӧг сетӧм йылысь” 2004 во вӧльгым тӧлысь 12 лунся 55-РЗ №-а Коми Республикаса Оланпасӧн, (водзӧ – торъя категория граждана), медицина отсӧг сетсьӧ Коми Республика мутасын меститчӧм медицина организацияясын, кӧні Россия Федерацияса оланпастэчасӧн урчитӧм пӧрадок серти индӧма канму задание.
Торъя категория гражданалы ӧчередьтӧг медицина услугаяс сетӧмкӧд йитчӧм рӧскод могмӧдӧны сьӧмӧн Россия Федерацияса оланпастэчас серти.
Ӧчередьтӧг медицина отсӧг босьтӧм вылӧ торъя категория гражданаӧс мӧдӧдӧны медицина организацияяс, кутшӧмъясӧс индӧма Уджтас дорӧ 3 №-а содтӧдын, а сідзжӧ кутшӧмъясӧс пыртӧма Реестрӧ, налӧн олан да уджалан места серти, сы лыдын пенсия вылӧ петӧм бӧрын.
Коми Республикаса йӧзлысь дзоньвидзалун видзан учреждениеяс тайӧ учреждениеясса врачебнӧй комиссияяслӧн помшуӧм вылӧ подуласьӧмӧн мӧдӧдӧны гражданаӧс медицина кывкӧртӧдӧн медицина организацияясӧ (налӧн туйвизь серти), кутшӧмъясӧс индӧма Уджтас дорӧ 3 №-а содтӧдын, а сідзжӧ кутшӧмъясӧс пыртӧма Реестрӧ. 

Коми Республикаса йӧзлысь дзоньвидзалун видзан учреждениеясын сійӧ учреждениеясса врачебнӧй комиссияяс видлалӧны гражданинӧн сетӧм медицина документъяс либӧ коланлун дырйи сетӧны очнӧй консультация. Йӧзлысь дзоньвидзалун видзан учреждениелӧн врачебнӧй комиссия гражданинлӧн медицина документъяс воан кадпассянь 14 календарнӧй лунысь оз сёрджык, а очнӧй консультация дырйи – консультация сетан кадпассянь 7 календарнӧй лунысь оз сёрджык примитӧ тайӧ учреждениеӧ гражданинӧс примитӧм йылысь либӧ специализируйтӧм отсӧг сетӧм могысь Коми Республикаса йӧзлысь дзоньвидзалун видзан канму учреждениеясӧ мӧдӧдӧм йылысь помшуӧм. Помшуӧмын индӧны медицина отсӧг сетан кадпас.
 Торъя категория гражданалы медицина отсӧг ӧчередьтӧг сетӧм бӧрся видзӧдӧ Коми Республикаса йӧзлысь дзоньвидзалун видзан министерство. 

10. Уджтас серти медицина отсӧг сетігӧн оз ков корны мынтысьны гражданалӧн сьӧм тшӧт весьтӧ:

1) медицина услугаяс сетӧмысь, лекарство средствояс, медицина изделиеяс, вир компонентъяс, бурдӧдан сёян-юан, сы лыдын специализируйтӧм бурдӧдан сёян-юан прӧдукта индӧмысь да наӧн вӧдитчӧмысь медицинскӧй петкӧдласъяс кузя медицина отсӧг сетан стандартъяс серти;

2) медицинскӧй петкӧдласъяс серти лекарство препаратъяс индӧмысь да наӧн вӧдитчӧмысь, кутшӧмъяс оз пырны олӧмлы колана да тӧдчана лекарство препаратъяс лыддьӧгӧ, - торъя мортлы лӧсявтӧмлун вӧсна найӧс мӧд вылӧ вежигӧн, олӧм вылӧ петкӧдласъяс серти;

3) лекарство препаратъяс да медицина изделиеяс индӧмысь да наӧн вӧдитчӧмысь, кутшӧмъяс оз пырны медицина отсӧг сетан лӧсялана стандартӧ, кор эм медицинскӧй петкӧдласъяс (торъя мортлы лӧсявтӧмлун вӧсна, олӧм вылӧ петкӧдласъяс серти) врачебнӧй комиссиялӧн помшуӧм вылӧ подуласьӧмӧн, мый пасйӧма пациентлӧн медицина документъясын да врачебнӧй комиссиялӧн журналын. Врачебнӧй комиссиялӧн помшуӧмӧн вӧдитчӧны медицина организациялӧн кывкутысь йӧз, кор ньӧбӧны лекарство средствояс да медицина изделиеяс;
4) пациентъясӧс этша местаа палатаясӧ (боксъясӧ) водтӧдӧмысь – медицина да (либӧ) эпидемиологическӧй петкӧдласъяс серти, мый урчитӧма федеральнӧй олӧмӧ пӧртысь власьт органӧн;
5) стационарын олӧмысь, узьлан местаӧн да сёян-юанӧн могмӧдӧм пыртӧмӧн, кор кагакӧд олӧ ӧтлаын бать-мам пиысь ӧтиыс, семьяӧ ӧти пырысьыс либӧ оланпас серти мӧд петкӧдлысьыс медицина организацияын стационарнӧй условиеясын сылы нёль арӧс тырттӧдз, а индӧм арлыдысь ыджыдджык кагакӧд – медицинскӧй петкӧдласъяс дырйи;

6) транспорт услугаясысь, кор медицина уджалысь сопровождайтӧ пациентӧс, коді бурдӧдчӧ стационарын, медым збыльмӧдны медицина отсӧг сетан пӧрадокъяс да медицина отсӧг сетан стандартъяс, кор колӧ тӧдмавны сійӧ пациентыслысь висьӧмсӧ – кор пациентлы медицина отсӧг сетысь медицина организацияыслӧн найӧс нуӧдны позянлуныс абу;

7) биологическӧй материал, пациентъяслысь шойяс, кодъяс кувсисны медицина да мукӧд организацияын, туялӧм вылӧ моргӧ транспортируйтӧмысь да сэні видзӧмысь да биологическӧй материал утилизируйтӧмысь;

8) врачӧн индӧм висьӧмъяс тӧдмалӧмысь, сы лыдын кор мӧдӧдӧны мукӧд медицина организацияӧ, медицинскӧй петкӧдласъяс кузя медицина отсӧг сетан стандартъяс серти.

11. Торъя категория олысьяслы, тшӧтш томуловлы да студентъяслы, кодъяс велӧдчӧны очнӧя сьӧмкуд подув вылын, диспансеризациясӧ нуӧдӧ, сідзжӧ диспансеризация нуӧдан условиеяссӧ да кадсӧ урчитӧ Коми Республикаса йӧзлысь дзоньвидзалун видзан министерство.
VІІ. Медицина отсӧг мынтӧм вылӧ тарифъяс лӧсьӧдан пӧрадок да тэчас 

да медицинскӧя быть страхуйтан системаын мынтысянног
1. Медицинскӧя быть страхуйтан мутасса уджтас серти медицина отсӧг сетӧмысь мынтысьӧм вылӧ тарифъяссӧ (водзӧ – тарифъяс) лӧсьӧдӧны Россия Федерацияса оланпастэчас, Коми Республикаса нормативнӧй инӧда актъяс, Коми Республика мутасын медицинскӧя быть страхуйтан мутасса уджтас лӧсьӧдӧм кузя комиссиялӧн помшуӧмъяс серти.

2. Тарифъяссӧ лӧсьӧдӧны, сӧгласуйтӧны да наӧн вӧдитчӧны медицинскӧя быть страхуйтан мутасса уджтас серти медицина отсӧг (услугаяс) сетӧмысь мынтысьӧм вылӧ.

Тарифъясыс урчитӧны сьӧм ыдждасӧ да медицина организацияяслысь компенсируйтана рӧскодсӧ  медицинскӧя быть страхуйтан мутасса уджтас збыльмӧдігӧн.
3. Тарифъяс арталӧны сьӧм ыдждасӧ тӧд вылӧ босьтӧмӧн, мыйта урчитӧма 2017 вылӧ Коми Республикаса медицинскӧя быть страхуйтан мутасса фондлӧн сьӧмкудйын медицинскӧя быть страхуйтан мутасса уджтас збыльмӧдӧм вылӧ, да планируйтӧма медицинскӧя быть страхуйтан мутасса уджтас серти медицина отсӧг сетӧм вылӧ.
4. Медицина отсӧгысь мынтысьӧм вылӧ тариф тэчасӧ пырӧны удждон, уджысь мынтысьӧм вылӧ содтӧд сьӧм, мукӧд мынтӧм, лекарство средствояс, рӧскод материалъяс, сёян-юан ньӧбӧм (сы лыдын бурдӧдан торъя сёян-юан прӧдуктъяс да энтеральнӧй сёйӧм-юӧм вылӧ средствояс), небыд инвентар, медицина инструментарий, реактивъяс да химикатъяс, мукӧд  материальнӧй запас ньӧбӧм, мукӧд организацияын нуӧдан лабораторнӧй да инструментальнӧй туялӧмъясысь мынтӧм вылӧ рӧскод (кор медицина организацияын абу лаборатория да висьӧмъяс тӧдмалан оборудование), сёян-юанӧн вердӧм котыртӧм вылӧ рӧскод (кор медицина организацияын абу котыртӧма сёян-юанӧн вердӧм), связь услугаясысь, транспорт услугаясысь, коммунальнӧй услугаясысь, эмбур видзӧм кузя уджъясысь да услугаясысь рӧскодъяс, эмбурӧн вӧдитчӧмысь кӧртымӧ босьтӧмысь, уджтасӧн могмӧдӧмысь да мукӧд услугаысь рӧскодъяс, медицина организацияясса уджалысьясӧс Россия Федерация оланпастэчасӧн урчитӧм социальнӧя могмӧдӧм, мукӧд рӧскод, шӧр средствояс (оборудование, удж вылӧ да овмӧс нуӧдӧм вылӧ инвентар) ньӧбӧм вылӧ рӧскодъяс единицаысь сё сюрс шайтӧдз донӧн.

5. Удждон мынтӧм вылӧ рӧскод юкӧнын тарифӧ пырӧ стимулируйтана сьӧм, кытчӧ пырӧны сьӧм мынтӧмъяс:

1) участкӧвӧй врач-терапевтъяслы, участкӧвӧй врач-педиатръяслы, ӧтувъя практикаа врачьяслы (семейнӧй врачьяслы), участкӧвӧй врач-терапевтъяслӧн, участкӧвӧй врач-педиатръяслӧн участкӧвӧй медицинскӧй сестраяслы да ӧтувъя практикаа врачьяслӧн (семейнӧй врачьяслӧн) медицинскӧй сестраяслы амбулаторияын сетӧм медицина отсӧгысь;

2) фельдшер-акушер пунктъясса медицина уджалысьяслы (фельдшер-акушер пунктъясса заведуйтысьяслы, фельдшеръяслы, акушеръяслы (акушеркаяслы), медицинскӧй сестраяслы, сы лыдын патронажнӧй медицинскӧй сестраяслы) амбулаторияын сетӧм медицина отсӧгысь;

3) регыдъя медицина отсӧг сетысь медицина организацияяслӧн да юкӧдувъяслӧн врачьяслы, фельдшеръяслы да медицинскӧй сестраяслы медицина организацияысь бокын регыдъя медицина отсӧг сетӧмысь;

4) врач-специалистъяслы амбулаторияын сетӧм медицина отсӧгысь;

5) медицина уджалысьяслы содтӧд сьӧм, мый урчитӧма “Коми Республикаса йӧзлысь дзоньвидзалун видзан канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 11 лунся 239 №-а шуӧмӧн.
6. Тарифъяссӧ урчитӧны тарифнӧй артмӧдчӧмӧн, кутшӧмӧс кырымалӧны Коми Республикаса йӧзлысь дзоньвидзалун видзан министерство, медицинскӧя быть страхуйтан мутасса фонд, медицинскӧя страхуйтан организацияясӧс петкӧдлысьяс, медицина уджсикаса абу коммерческӧй организацияяс, кутшӧмъясӧс лӧсьӧдӧма “Россия Федерацияын гражданалысь дзоньвидзалун видзан подувъяс йылысь” 2011 во вӧльгым тӧлысь 21 лунся 323-ФЗ №-а Федеральнӧй оланпаслӧн 76 статья серти, медицина уджалысьяслӧн либӧ налӧн ӧтувъяслӧн (ассоциацияяслӧн) профессиональнӧй котыръяс костын, кодъясӧс пыртӧмаӧсь Коми Республика мутасын  медицинскӧя быть страхуйтан мутасса уджтас лӧсьӧдысь комиссияӧ, кутшӧмӧс лӧсьӧдісны Коми Республикаын Коми Республикаса Веськӧдлан котырлӧн 2011 во моз тӧлысь 15 лунся 333-р тшӧктӧм серти.
7. Тарифъяс выль пӧв арталӧм вылӧ подулӧн лоӧны татшӧм условиеяс:

1) уджысь мынтысьӧмсӧ ладмӧдысь оланпастэчас да мукӧд нормативнӧй инӧда акт вежсьӧм;

2) медицинскӧя быть страхуйтан мутасса уджтас серти медицина отсӧг мындалӧн да медицинскӧя быть страхуйтан мутасса уджтас збыльмӧдӧм вылӧ сьӧм ыдждалӧн вежсьӧм;

3) Коми Республикаса йӧзлысь дзоньвидзалун видзан учреждениеяссӧ да налысь юкӧдувъяссӧ выль ног котыртӧм;

4) мукӧд условие, мый оз сулав паныд медицинскӧя быть страхуйтан системаын вына оланпастэчаслы.
8. Медицинскӧя быть страхуйтан мутасса уджтас збыльмӧдігӧн  медицина отсӧг сетӧмысь мынтысьӧны медицинскӧя быть страхуйтан системаын медицина отсӧг сетӧмысь мынтысян пӧрадок йылысь урчитӧм пӧрадокын примитӧм положениеяс серти, кутшӧмъяс могмӧдӧны медицина организацияяслӧн удж бӧртасъяс вылӧ веськӧдӧм медицина отсӧг сетӧмысь колана мынтысянногӧн вӧдитчӧмсӧ.
Коми Республика мутасын медицинскӧя быть страхуйтӧм серти страхуйтӧм йӧзлы медицина отсӧгысь мынтысьӧны татшӧм ногӧн:

1) стационарнӧй отсӧгысь:
а) висьӧмъяслӧн лӧсялана группаӧ пыртӧм (сы лыдын клинико-статистическӧй висьӧмъяслӧн группаӧ) висьӧм помӧдз бурдӧдӧмысь мынтысьӧм;

2) амбулаторно-поликлиническӧй отсӧгысь:
а) ӧти морт вылӧ сьӧмӧн могмӧдан норматив кузя медицина отсӧг единицаысь мынтысьӧмӧн тшӧтш крепитӧм йӧз серти – врач дорӧ либӧ лӧсялана шӧр медицина персонал дорӧ волӧмысь, шыӧдчӧмысь, кодлы индӧма урчитӧм пӧрадок серти бурдӧдысь врачлысь торъя могъяс;
б) медицина отсӧг единицаысь – волӧмысь, шыӧдчӧмысь (Коми Республика сайын страхуйтӧм гражданалы медицина отсӧг сетӧмысь мутасъяскостса рӧштшӧтъяс вылӧ, а сідзжӧ торъя медицина организацияясын, кытчӧ абу крепитӧма йӧзӧс);

в) стоматология отсӧг сетігӧн удж вын условнӧй единицаысь мынтысьӧм;
г) содтӧд репродуктивнӧй технологияяс отсӧгӧн (экстракорпоральнӧй оплодотворение) помӧдз вайӧдӧм случай дырйи мынтысьӧм;

д) олысьяслы диспансеризация нуӧдігӧн помӧдз вайӧдӧм случай дырйи мынтысьӧм; 

3) лунся стационаръясын медицина отсӧгысь:
а) висьӧмъяслӧн лӧсялана клинико-статистическӧй группаӧ пыртӧм висьӧм помӧдз бурдӧдӧмысь;
4) регыдъя медицина отсӧг – ӧти морт вылӧ сьӧмӧн могмӧдан норматив кузя мынтысьӧм (Коми Республика сайын страхуйтӧм гражданалы медицина отсӧг сетӧмысь мутасъяскостса рӧштшӧтъяс арталӧм вылӧ корӧмысь мынтысьӧмӧн ӧттшӧтш).
VІІІ. Медицина отсӧг сетӧм да лекарствоӧн
могмӧдӧм кузя канму гарантияясӧн могмӧдан содтӧд мераяс

Россия Федерацияса оланпастэчас серти да Коми Республикаса оланпастэчас серти торъя категория гражданалы содтӧд сетӧны медицина отсӧг да содтӧд могмӧдӧны лекарствоӧн, сы лыдын:

а) Коми Республикаса торъя категория олысьясӧс лекарствоӧн могмӧдӧны “Коми Республикаын олысьяслы социальнӧй отсӧг сетӧм йылысь” 2004 во вӧльгым тӧлысь 12 лунся 55-РЗ №-а Коми Республикаса Оланпас серти;

б) “Канмусянь йӧзлы отсӧг сетӧм йылысь” 1999 во сора тӧлысь 17 лунся 178-ФЗ №-а Федеральнӧй оланпас серти социальнӧй услугаяс босьтӧм вылӧ инӧда Россия Федерацияса торъя категория гражданаӧс содтӧд могмӧдӧны Коми Республика мутасын лекарствоӧн;

в) “Медицина промышленносьт сӧвмӧдӧмлы канмусянь отсӧг сетӧм йылысь да олысьясӧс да йӧзлысь дзоньвидзалун видзан учреждениеясӧс лекарство изделиеясӧн да медицина изделиеясӧн могмӧдӧмсӧ бурмӧдӧм йылысь” Россия Федерацияса Веськӧдлан котырлӧн 1994 во сора тӧлысь 30 лунся 890 №-а шуӧм серти могмӧдӧны дон босьттӧг лекарство препаратъясӧн да медицина изделиеясӧн Коми Республикаса олысьясӧс индӧм шуӧмын став лыддьӧдлӧм олысь серти.

Тайӧ юкӧдын индӧм могъяс вылӧ рӧскод могмӧдсьӧ сьӧмӧн Коми Республикаса Веськӧдлан котырӧн урчитӧм пӧрадок серти.
ІX. Медицина отсӧг босьтны позянлун да ногтуй муртӧсъяс

Олысьяслы медицина отсӧг босьтны позянлун да ногтуй комплекснӧя донъялӧм могысь урчитӧны торъя мога индикаторъяс татшӧм петкӧдласъяслысь:

	Д/в 
№
	 Петкӧдлас ним
	ставыс
	карса 

йӧз
	сиктса 

йӧз
	

	
	Медицина отсӧг сетан  ногтуй муртӧсъяс
	

	1. 
	Олысьяслӧн, сы лыдын карса да сиктса олысьяслӧн, медицина отсöгöн дӧвӧльлун (юасьӧм йӧз лыдысь прӧчентъяс)
	44
	44
	44
	

	2. 
	Олысьяслӧн, сы лыдын карса да сиктса олысьяслӧн вир система висьӧмъясысь кувсьӧм (100 сюрс морт вылӧ кувсьӧм олысь лыд)
	502,4
	500,2
	616,4
	

	3. 
	Олысьяслӧн, сы лыдын карса да сиктса олысьяслӧн лёк пыкӧсъясысь кувсьӧм (пыкӧсъясысь кувсьӧм йӧз лыд, 100 сюрс морт вылӧ)
	188,1
	187,31
	194,4
	

	4. 
	Олысьяслӧн, сы лыдын карса да сиктса олысьяслӧн туберкулёзысь кувсьӧм (100 сюрс морт вылӧ кымын случай)
	12,1
	12,3
	12,4
	

	5. 
	Уджавны вермана арлыда олысьяслӧн кувсьӧм (100 сюрс морт вылӧ уджавны вермана арлыда кувсьӧм олысь лыд)
	670
	610,4
	985,6
	

	6. 
	Вир система висьӧмъясысь уджавны вермана арлыда олысьяслӧн кувсьӧм (100 сюрс морт вылӧ вир система висьӧмъясысь кувсьӧм олысь лыд)
	192
	184,2
	293,0
	

	7. 
	Уджавны вермана арлыдын кувсьӧмаяслӧн ӧтувъя лыдын  уджавны вермана арлыдын гортын кувсьӧмаяслӧн пай (прӧчент)
	38,5
	35
	54
	

	8. 
	Мамлӧн кувсьӧм (ловъяӧн чужӧм 100 сюрс кага вылӧ)
	8,3
	8,3
	8,3
	

	9. 
	Пузчужӧм кагалӧн кувсьӧм (ловъяӧн чужӧм 1000 кага вылӧ, сы лыдын карын да сиктын) 
	5,6
	5,6
	5,6
	

	10. 
	1 арӧсӧдз кувсьӧмаяслӧн ӧтувъя лыдын гортын 1 арӧсӧдз кувсьӧмаяслӧн пай (прӧчент)
	22,1
	15,1
	37,1
	

	11. 
	0 -4 арӧсӧн челядьлӧн кувсьӧм (лӧсялана арлыда 100 сюрс морт вылӧ)
	173
	170
	190
	

	12. 
	0 -4 арӧсӧн кувсьӧмаяслӧн ӧтувъя лыдын гортын 0-4 арӧсӧн кувсьӧмаяслӧн пай (прӧчент)
	16,9
	9,7
	32,8
	

	13. 
	0-17 арӧсӧн челядьлӧн кувсьӧм (лӧсялана арлыда 100 сюрс морт вылӧ)
	77
	71,2
	110
	

	14. 
	0-17 арӧсӧн кувсьӧмаяслӧн ӧтувъя лыдын гортын 0-17 арӧсӧн кувсьӧмаяслӧн пай (прӧчент)
	17,1
	10,8
	28,8
	

	15. 
	Учётын сулалысь лёк пыкӧса пациентъяслӧн ӧтувъя лыдын ӧтувъя лыдын  лёк пыкӧса пациентъяслӧн пай, кодъяс сулалӧны учётын висьӧм тӧдмалӧмсянь 5 во да унджык (прӧчент)
	56,5
	

	16. 
	Во чӧжӧн аддзӧм туберкулёзӧн висьысьяслӧн ӧтувъя лыдын фиброзно-кавернознӧй туберкулёзӧн медводдзаысь аддзӧм висьысьяслӧн пай
	 1%-ысь этшаджык
	

	17. 
	Во чӧжӧн онкологияӧн висьысьяслӧн ӧтувъя лыдын воддза стадияясын (І да ІІ стадияяс) медводдзаысь аддзӧм онкологияӧн висьысьяслӧн пай (прӧчент)
	50
	

	18. 
	Миокард инфаркта госпитализируйтӧм пациентъяслӧн ӧтувъя лыдын миокард инфарктӧн висьмӧмсянь медводдза 6 часӧн госпитализируйтӧм пациентъяслӧн пай (прӧчент)
	52
	

	19. 
	ёна сьӧкыд миокард инфаркта пациентъяслӧн ӧтувъя лыдын ёна сьӧкыд миокард инфаркта пациентъяслӧн пай, кодъяслы вӧчӧма  тромболитическӧй терапия (прӧчент)
	29,6
	

	20. 
	ёна сьӧкыд миокард инфаркта пациентъяслӧн ӧтувъя лыдын ёна сьӧкыд миокард инфаркта пациентъяслӧн пай, кодъяслы вӧчӧма  коронарнӧй артерияяс стентируйтӧм (прӧчент)
	21
	

	21. 
	ёна сьӧкыд да выльысь лоӧм миокард инфаркта пациентъяслӧн ӧтувъя лыдын, кодъяслы регыдъя медицина отсӧг сетысь ветлана бригадаӧн сетӧма медицина отсӧг, острӧй да выльысь лоӧм миокард инфаркта пациентъяслӧн пай,  кодъяслы регыдъя медицина отсӧг ветлана бригадаӧн вӧчӧма  тромболизис. (прӧчент)
	15
	

	22. 
	ёна сьӧкыд цереброваскулярнӧй висьӧмъясӧн госпитализируйтӧм пациентъяслӧн ӧтувъя лыдын  ёна сьӧкыд цереброваскулярнӧй висьӧмъясӧн висьмӧмсянь медводдза 6 часӧн госпитализируйтӧм пациентъяслӧн пай (прӧчент)
	15
	

	23. 
	ёна сьӧкыд ишемическӧй инсульта пациентъяслӧн ӧтувъя лыдын ёна сьӧкыд ишемическӧй инсульта пациентъяслӧн пай, кодъяслы госпитализируйтӧмсянь медводдза 6 часын нуӧдӧма тромболитическӧй терапия (прӧчент)
	2,5
	

	24. 
	Подулалӧм норасьӧм лыд, сы лыдын мутасса уджтас серти медицина отсӧг сетӧмын ӧткажитӧм вылӧ 
	10
	

	 Медицина отсöг босьтны позянлун муртӧсъяс
	

	1.
	Олысьясӧс врачьясӧн могмӧдӧм (10 сюрс олысь вылӧ, карса да сиктса олысьясӧс пыртӧмӧн, ставнас:
	39,2
	43,2
	22,0
	

	
	сы лыдын:
	
	
	
	

	
	амбулаторияын медицина отсӧг сетысьясӧн
	20,8
	20,5
	22,3
	

	
	стационарын медицина отсӧг сетысьясӧн
	15,7
	18,7
	7
	

	2.
	Олысьясӧс шӧр медицина персоналӧн могмӧдӧм (10 сюрс олысь вылӧ, карса да сиктса олысьясӧс пыртӧмӧн)
	130,1
	135,2
	92,4
	

	
	сы лыдын:
	
	
	
	

	
	амбулаторияын медицина отсӧг сетысьясӧн
	56,9
	58,2
	50,7
	

	
	стационарын медицина отсӧг сетысьясӧн
	52,9
	61,8
	22,5
	

	3.
	Стационарын медицина отсӧг сетысь медицина организацияясын бурдӧдчан шӧр кад (койко-лунъяс)
	11,6
	

	4.
	Мутасса уджтас вылӧ ӧтувъя рӧскодъясын лунся стационарын медицина отсӧг сетӧм вылӧ рӧскод пай (прӧчент)
	4
	

	5.
	Мутасса уджтас вылӧ ӧтувъя рӧскодъясын амбулаторияын нюжӧдны позьтӧм формаын медицина отсӧг сетӧм вылӧ рӧскод пай (прӧчент)
	2,1
	

	6.
	Челядьлы, сы лыдын каръясын да сиктъясын олысь челядьлы, профилактическӧй осмотръяслӧн тырвыйӧлун (прӧчент)
	96,2
	96,2
	96,2
	

	7.
	Пациентъяслӧн ӧтувъя лыдын, кодъяслы сетӧма стационарын медицина отсӧг медицинскӧя быть страхуйтан мутасса уджтас серти, федеральнӧй олӧмӧ пӧртысь власьт  органъяслӧн ведомствоувса медицина организацияясын стационарнӧй условиеясын специализируйтӧм медицина отсӧг босьтысь пациентъяслӧн пай (прӧчент)
	
	

	8.
	Сиктын олысь йӧз лыд, кодъяслы сетӧма регыдъя медицина отсӧг (сиктын 1000 олысь вылӧ)

	240
	

	9.
	Фельдшер-акушер пунктъяслӧн ӧтувъя лыдын аварийнӧй фельдшер-акушер пунктъяслӧн пай, кутшӧмъясӧс колӧ капитальнӧя дзоньтавны (прӧчент)
	4
	

	10.
	Медицина организацияяс уджлӧн окталун, сы лыдын кутшӧмъяс меститчӧны каръясын да сиктъясын (врач чинлысь мог олӧмӧ пӧртӧмсӧ донъялӧм вылӧ, койкоа-фондӧн колана ногӧн да торъя мог серти вӧдитчан петкӧдласъяс вылӧ подуласьӧмӧн):
	

	
	врач чинлысь мог олӧмӧ пӧртан коэффициент, (прӧчентысь) абу этшаджык 
	98
	98
	98
	

	
	койкоа-фондӧн колана ногӧн вӧдитчан коэффициент, (прӧчентысь) абу этшаджык 
	98,5
	98,5
	98,5
	


